
Nr. 17: Bestindige Antwort (1549) 855

Die anruffung zihen sie widderumb hart an vnd brauchen yrer kunst von vn-
sichtbarn etc., do wir widderumb Nein sagen. Vnd leugsts in hals*> so offt
du Sect sagst, wir halten die heiligen Gottes fur Almechtig oder stellen sie zu
Mittlern neben den son Gottes etc. Den ort des Apostels zu Timothe. wissen
wir wol*** vnd sey fern von vns, das wir sanct Petrum oder Paulum als Mitt-
ler neben Christo Jesu setzen solten, dz ist, diese menschen im hohen werck
des Mittelns dem Herren gleich machen solten. Christi Mitteln steht fur sich
vnd ist also einig, das keins mehr des gleichen in Himel vnd auff erden seyn
kan. Were Christi Jesu einiges Mitteln nicht, so weren auch die Heiligen
nicht, denn sie dadurch Heiligen worden sind, geschweige dz sie neben
Christo jrem einigen Mittler zu Mitteln sich vnterstehn oder wir sie darfur
halten vnd anruffen solten. Es wirt vns dis von Secten felschlich auffgelegt,
als ob wir der lieben [M 1v:] Heiligen furbiet vnd Christi Jesu mittlen fur ei-
nerley werck vnd gleicher dignitet gleubten. Sagen Nein darzu, wissend, wie
grosser vnterscheid sey zwischen dem heupt Christo vnserm Einigen Mittler
vnd vnsern mitgeliedern den Heiligen, so der Kyrchen furbieter sind. Von
dieser fragen mag ymand lesen, wil er, meyn Buchlein Lateinisch De Inter-
cessione Diuorum,*> welchs auch vnsern lestern freilich gnug thun solt, we-
ren sie nicht von Phariseischen Hall vnd Neid der Catholischen kyrchen so
gar verblendt.

Aber do sol vns vnser antwort nichts helffen, sie bleiben auff yrem ver-
keretem syn vnd faren furt, die furbiet der heiligen Abgotterey zu schelten
vnd darzu grosse Abgotterey, sagen, man mache Cultum*?® daraus, (welchs
sie Griechisch Latrian*?*” meynen) ist alles erlogen. Sie wissen, das wir recht
vnterscheiden Verbum Colendi et Honorandi,*?® geben beiderley Gott dem
almechtigen vnd sagen, das letzt moge den Heiligen Gottes wol mit geteilt
werden, das ist, man sol Gott allein dienen, Matthei 4.,*>° Moge aber auch

27 Lotpeia = Latreia.

